
     ORODHA YA SHUGHULI ZA LEO 
 

                   _______________ 
 
            MKUTANO WA KUMI NA TANO 

 

KIKAO CHA ISHIRINI NA TANO – TAREHE 10 MEI, 2019 

 
I. DUA: 

 
II. MASWALI: 
 

OFISI YA RAIS (TAMISEMI): 
 
200.  MHESHIMIWA JOEL MWAKA MAKANYAGA 

(CHILONWA): 
 

Atamuuliza Mheshimiwa Waziri wa Nchi, Ofisi 
ya Rais (TAMISEMI):-  
 
Je, Serikali ina mpango gani wa kukamilisha 
ujenzi wa Zahanati ya Kijiji cha Chilonwa 
iliyoanzishwa kwa nguvu za Wananchi ambayo 
kwa sasa imefikia kwenye linta. 

 
201.  MHESHIMIWA HASNA SUDI KATUNDA 

MWILIMA (KIGOMA KUSINI): 
 

Atamuuliza Mheshimiwa Waziri wa Nchi, Ofisi 
ya Rais (TAMISEMI):- Jiografia ya Halmashauri 
ya Uvinza ni mbaya na kusababisha Wanafunzi 

wanaomaliza Kidato cha Nne kutoka mwambao 
wa Ziwa Tanganyika kusafiri zaidi ya Km 200 
kufuata Shule za Kidato cha Tano na Sita 
zilizopo katika ukanda wa Reli:- 

 
(a)  Je,  kwa nini Serikali isianzishe Shule za 

Kidato cha Tano na Sita kwenye Kata nane 
za Ukanda wa Ziwa Tanganyika ili 
kuwapunguzia usumbufu Wanafunzi hao; 
 

(b)  Je, Serikali ina mpango gani wa kukarabati 
na kuongeza miundombinu katika Shule za 
Kidato cha Tano na Sita Rugufu 
Wasichana na Wavulana ambazo 
miundombinu yake ni chakavu na 
haitoshelezi. 

 
 
OFISI YA RAIS (UTUMISHI NA UTAWALA BORA): 
 
202.  MHESHIMIWA ZAINAB MUSSA BAKAR (VITI 

MAALUM): 
 

Atamuuliza Mheshimiwa Waziri wa Nchi, Ofisi 
ya Rais (Utumishi wa Utawala Bora):- Walimu 
wote nchini wameingia katika Mkataba na 
Mwajiri ambao pamoja na mambo mengine 
unaonyesha uwepo wa increment kila ifikapo 
mwezi Julai; tangu iingie madarakani Serikali ya 
Awamu ya Tano Walimu hawajapewa stahiki 
hiyo:- 

Je, ni lini Walimu watalipwa stahiki hiyo kama 
malimbikizo au haki hiyo imeshapotea. 

 
 
WIZARA YA UJENZI, UCHUKUZI NA 
MAWASILIANO: 

 
203.  MHESHIMIWA SOPHIA HEBRON 

MWAKAGENDA (VITI MAALUM): 
 

Atamuuliza Mheshimiwa Waziri wa Ujenzi, 
Uchukuzi na Mawasiliano:-  
 
Je, ni lini ujenzi wa barabara ya mchepuo ya 
Mlima Nyoka – Songwe yenye urefu wa 
Kilometa 48.9 utaanza baada ya usanifu na 
upembuzi yakinifu kukamilika. 

 
 
WIZARA YA HABARI, UTAMADUNI, SANAA NA 
MICHEZO:  

 
204.  MHESHIMIWA LIVINGSTONE JOSEPH 

LUSINDE (MTERA): 
 

Atamuuliza Mheshimiwa Waziri wa Habari, 
Utamaduni, Sanaa na Michezo:- Kwa kuwa 
Serikali imehamia Dodoma:- 

Je, kwa nini Serikali isijenge Maktaba yenye 
kumbukumbu za kazi za Baba wa Taifa Hayati 
Mwalimu Julius Kambarage Nyerere ambayo 
pia itakuwa sehemu ya utalii kwa Watu wa ndani 
na nje ya Mkoa wa Dodoma. 

 
 
WIZARA YA MAMBO YA NDANI YA NCHI: 

 
205.  MHESHIMIWA MOHAMED JUMA KHATIB 

(CHONGA): 
 

Atamuuliza Mheshimiwa Waziri wa Mambo ya 
Ndani ya Nchi:-  
 
Je, ni katika mazingira gani Askari Polisi 
anapaswa au hulazimika kumtesa Mtuhumiwa 
wa makosa mbalimbali wakati akiwa mkononi 
mwake au kwenye Kituo cha Polisi. 

 
206.  MHESHIMIWA DANIEL EDWARD MTUKA 

(MANYONI MASHARIKI): 
 

Atamuuliza Mheshimiwa Waziri wa Mambo ya 
Ndani ya Nchi:- Kumekuwa na ajali za 
barabarani za kutisha katika Milima ya 
Sukamahela eneo la Mbwasa, Manyoni na 
Sekenke Shelui:- 

(a)  Je, kwa kipindi cha miaka miwili yaani 2016 
na 2017 ni ajali ngapi zimetokea katika 
Milima tajwa; 
 

(b)  Je, ni Watu wangapi wamepoteza maisha 
na wangapi walijeruhiwa katika kipindi 
hicho; 

 
(c)  Je, Serikali inatoa tamko gani ili kupunguza 

au kukomesha kabisa ajali katika maeneo 
haya ndani ya Mkoa wa Singida. 

 
 
WIZARA YA KILIMO: 

 
207.  MHESHIMIWA TASKA RESTITUTA MBOGO 

(VITI MAALUM): 
 

Atamuuliza Mheshimiwa Waziri wa Kilimo:- 
Mkoa wa Katavi unapata mvua za masika 
kuanzia mwezi Septemba na Oktoba lakini mara 
nyingi pembejeo zimekuwa zikichelewa 
kupelekwa wakati mwingine hadi mwezi 
Novemba:- 
 
Je, Serikali ina mpango gani wa kupeleka kwa 
wakati pembejeo Mkoani Katavi. 

WIZARA YA VIWANDA NA BIASHARA: 
 

208.  MHESHIMIWA EZEKIEL MAGOLYO MAIGE 
(MSALALA): 
 
Atamuuliza Mheshimiwa Waziri wa Viwanda na 
Biashara:- Serikali ya Tanzania ni mdau 
mkubwa wa Mradi wa Bomba la Mafuta ghafi 
kutoka Hoima (Uganda) hadi Tanga na Serikali 
pamoja na Wawekezaji katika mradi huu 
walishateua eneo la kujenga kiwanda cha 
kuunganisha na ku–coat mabomba katika Mji 
Mdogo wa Isaka:- 

 
Je, ni hatua gani imefikiwa katika ujenzi wa 
Kiwanda hicho. 

 
 
WIZARA YA MAJI: 
 
209.  MHESHIMIWA MASHIMBA MASHAURI 

NDAKI (MASWA MAGHARIBI): 
 

Atamuuliza Mheshimiwa Waziri wa Maji:- 
Usanifu wa Mradi wa maji kutoka Ziwa Victoria 
kwenda Miji ya Bisega, Bariadi, Itilima, Meatu na 
Maswa umekamilika kwa kiasi kikubwa lakini 
utanufaisha Watu wa Maswa Mjini na baadhi ya 
Vijiji katika Jimbo la Maswa Mashariki na 
kuliacha Jimbo la Maswa Magharibi bila maji ya 
uhakika:- 

Je, kwa nini Serikali isichukue maji kutoka Mji 
wa Algudu ambako tayari maji yameshafika na 
umbali ni mfupi ili Wananchi wa Kata za 
Malampaka, Mataba, Nyabubunza, Badi, 
Shishiyu, Masela, Sengwa, Jija, Kadoto, 
Mwanghondoli, Mwabayamla, Isanga, Busagi na 
Buchambi waweze kunufaika. 

 
 

III. HOJA ZA SERIKALI: 
 
WAZIRI WA UJENZI, UCHUKUZI NA 
MAWASILIANO: 
 
Kwamba, Bunge sasa likubali kupitisha Makadirio ya 
Mapato na Matumizi ya Wizara ya Ujenzi, Uchukuzi 
na Mawasiliano kwa Mwaka wa Fedha 2019/2020.  

 
 

 
(Majadiliano yanaendelea) 

 
 
 
 
DODOMA              S. KAGAIGAI 
10 MEI, 2019                       KATIBU WA BUNGE 
 


